
Efni: Athugasemd við mál 970, lagafrumvarp um ríkisábyrgðir.

Fjármála- og efnahagsráðherra hefur lagt fram frumvarp til breytinga á lögum um ríkisábyrgðir, þar 
sem fram kemur að ríkissjóði verði mögulegt að undirgangast ábyrðarskuldbindingar gagnvart 
Icelandair Group hf.

Athugasemd stjórnenda og eigenda GoNorth ehf lýtur að því við teljum eðlilegra sé að Icelandair ehf 
sé veitt ábyrgðarskuldbinding, en ekki móðurfélaginu.

Í greinargerð með frumvarpi fjármála- og efnahagsráðherra kemur fram að tilgangur frumvarpsins sé 
að styðja við flugfélagið Icelandair sem er kerfislega mikilvægt félag. GoNorth ehf starfar í 
ferðaþjónustu og við tökum undir það að flugfélagið Icelandair er innlendri ferðaþjónustu gríðarlega 
mikilvægt og það getur skipt sköpum fyrir framtíðar enduruppbyggingu ferðaþjónustunnar að 
flugfélagið starfi áfram.
En innan Icelandair Group eru hins vegar fyrirtæki sem starfa á samkeppnisgrundvelli og margir 
innlendir aðilar vel í stakk búnir að sinna þeim þáttum ferðaþjónustu, svo sem ferðaskrifstofurekstur 
sem er í höndum Iceland Travel (innan Icelandair Group) og hótel rekstur sem er í höndum 
Icelandairhotels (innan Icelandair Group).

Við teljum að með því að veita móðurfélaginu Icelandair Group ríkisábyrgðir, sé verið að styðja við öll 
félögin innan samsteypunnar og það getur skekkt verulega samkeppnisstöðu og veitt Icelandair 
tengdum félögum í hinum ýmsu greinum ferðaþjónustunnar forskot, sem önnur félög búa ekki við.

GoNorth styður það heilshugar að flugfélaginu Icelandair sé veitt ríkisábyrgð, en ekki móðurfélaginu 
Icelandair Group.

Fh. GoNorth ehf
Unnur Svavarsdóttir, eigandi og framkvæmdastjóri

